
23ú Deireadh Fómhair

Bosca Bróg na Nollag
Táimid chomh buíoch do gach duine a d’fhág bosca bróg na Nollag sa scoil go dtí seo. Tá na boscaí le bailiú Dé hAoine seo chugainn agus má tá bosca agat sa bhaile, an bhféadfá é a thabhairt isteach roimh an Aoine le do thoil.

Sos meántéarma na Samhna
Beidh an scoil ag druid ar an Aoine seo ag 12 a chlog agus ag athoscailt arís ar an Luan an 4ú Samhain. Thig leis na páistí teacht isteach gléasta d’Oíche Shamhna Dé hAoine. Tá súil againn go mbeidh sos taitneamhach agus sábháilte agaibh go léir.

Lá na nGeansaithe
Bhailigh an scoil €148.65 do GOAL ar an Aoine an 11ú Deireadh Fómhair. Go raibh maith agaibh as na síntiúis flaithiúla.

Sraith na Paróiste
Tá an tríú seachtain den chomórtas ar siúl ar an Déardaoin seo. Beidh na gasúraí ag imirt Scoil Mhuire ag 6 i.n. agus Scoil Adhamhnáin ag 7 i.n. Tá na girseachaí ag imirt  Scoil Chonaill/Scoil Bhríde ag 6:50 i.n. Guímid gach rath ar an dá fhoireann.

Obair Dheisiúcháin
Fuaireamar scéala ón Chomhairle Contae go bhfuil maoiniú ar fáil anois chun an cosán a leathnú taobh amuigh den scoil. Tá súil acu tosú go luath an tseachtain seo chugainn agus a bheith críochnaithe faoin am a osclaíonn an scoil arís.

Plean do Shráidbhaile Dhún Lúiche agus don tírdhreach 
Déanfaidh an conraitheoir a ceapadh chun an tionscnamh a stiúradh, ceardlann le rang a cúig agus rang a sé ar an Déardaoin seo. Ba mhaith leo tuairimí ar cad ba mhaith leis na páistí a fheiceáil i Dhún Lúiche sa todhchaí. 

Rás Trastíre
Tá cluiche ceannais an chontae tras-tíre ar siúl i mBaile na nGallóglach inniu. Guímid gach rath ar na páistí ón scoil ar fad sa chomórtas.

Comórtas Ealaíne Comhar Creidmheasa
Tá lúcháir orainn a fhógairt gur bhuaigh triúr páistí ón scoil duaiseanna as a saothar ealaíne. Sin iad Freya agus James ó rang a dó agus Ella ó rang a cúig. Tá cuireadh ag na buaiteoirí chuig an Chomhar Creidmheasa an Déardaoin seo idir 3:30 agus 4:30 chun a bpraghas a bhailiú agus le haghaidh grianghraf. Comhghairdeachas mór leis an triúr acu. 

Meabhrúcháin
Déardaoin 14ú Samhain: Cruinnithe Tuismitheoirí/Múinteoirí (tuilleadh eolais tar éis an meán téarma).
Dé Máirt 19ú Samhain: Scoil druidte don lá pleanála don churaclam nua matamaitice.
Dé Máirt an 5ú Samhain: Ceachtanna Fraincise ag tosú do ranganna 3 go 6 ar feadh deich seachtaine.
Dé hAoine 15ú Samhain: Ceachtanna iomána ag tosú do na ranganna ar fad ar feadh sé seachtaine.

Ceolchoirm na Nollag le Máire Ní Bhraonáin
Tá sé curtha in iúl ag Ionad Naomh Pádraig don scoil go mbeidh an cheolchoirm ar siúl Dé Domhnaigh an 22ú Nollaig. Níl am don cheolchoirm socraithe go fóill. Beidh tuilleadh eolais againn go luath. 

Scéim Aitheantais na Scoileanna Gaeltachta
Tá ócáid,bhronnta de chuid Scéim Aitheantais na Scoileanna Gaeltachta ar siúl san amharclann inniu. Gheobhaidh an scoil agus na scoileanna rathúla eile sa chontae teastas mar aitheantas ar an obair a rinne an fhoireann, na páistí agus na tuismitheoirí chun an t-aitheantas seo a bhaint amach. Tá moladh mór tuillte ag an iar-phríomhoide Anne Curran as a ceannaireacht agus as a cuid oibre chun an próiseas a threorú.

Airgead le haghaidh Ealaín agus Fótachóipeanna
Níl aon chostas nó cíos ar na leabhair scoile nó ar na cóipleabhair i mbliana. Níl ealaín nó fótachóipeanna san áireamh sa deontas ar an drochuair.

Seo a leanas costas ealaíne/fótechóipeanna na scoil bhliana
2024/25.
€25 páiste amháin
€45 beirt pháistí
€60 Triúr nó níos mó
Bheadh muid buíoch daoibh é seo a bheith íoctha roimh an
26/10/2024
Seo na sonraí bainc más maith libh an t-airgead a aistriú go
cuntas na scoile.

IBAN: IE75AIBK93733927610083
BIC: AIBKIE2D

Le gach dea- ghuí,
                          Pól Ó Fearraigh

